
రుచిరగుణాభరణా

నారదమునివినుతచరణ నతజనశరణా

ఘోరాంహస్సంహరణా

భూరిజగద్భరణ సర్పపురవరశరణా.

	వ.	
అవధరింపుము శౌనకమహామునీంద్రున కగస్త్యుం డిట్లని చెప్పందొడంగె నట్లయ్యాగంతు

కాంగనారత్నంబు విప్రవాక్యప్రకారంబున నక్కాసారతీరంబు చేరి తజ్జలంబుల

నవగాహనంబు చేసి.



	 2



స్త్రీరూపమును విడిచి నారదుండు నిజపూర్వవృత్తముల నెన్నుట

	క.	
తటిదుపమానజటావలి, పటికపుజపమాల కరవిపంచియు ధవళో

త్కటతనువుఁ గలిగి మఱి యె, ప్పటినారదమునియ యగుచుఁ బటుగతి నిలిచెన్.

	తే.	
జలధిలోపల వెడలిన శశియుఁబోలె, నిలిచి యత్యద్భుతం బాత్మ నివ్వటిల్ల

స్త్రీత్వసంపత్సుతాదివిస్తీర్ణపూర్వ, వర్తనం బెల్ల స్వప్నకల్పముగఁ దలఁచె.

	ఆ.	
తలఁచి కొలను వెడలి తత్తటాంతికవన, భూమి నొక్కపుప్పభూరుహంబు

క్రిందఁ గూరుచుండి సందేహవివశిత, స్వాంతుఁ డగుచు మఱియు నాత్మలోన.

	ఆ.	
ఏమియద్భుతం బి దేమియాశ్చర్య మి, దేమివిస్మయం బి దేమిచిత్ర

మేమిచోద్య మిది యహామును పెన్నఁడు, వినని కనని దొడ్డవింత పుట్టె.

	సీ.	
కలఁ గంటిఁ గాఁబోలు గణుతించి చూచినఁ గల యనిద్రున కెట్లు గలుగనేర్చు

విశ్రాంతి కాఁబోలు వివరింప నది వస్తు, దర్శనంబునఁ గాని తవులుకొనదు

		 ఈ పేజీలో చివరి మార్పు 4 డిసెంబరు 2022న 03:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

